
1 �Jnea˜ Paaˉ, jo̱ jaangˋ dseà  
apóoˆ i ̱jmóoˋ ta˜ niꞌˊ júuˆ 

quiáꞌˉ Dseà  Jmáangˉ lɨɨ́nˊn, coꞌ̱ 
lajoḇ iáangˋ dsíiˊ Fidiéeˇ cajméerˋ 
có̱oꞌ̱˜ jnea .̃ Jo̱ laꞌeáangˊ e nɨseenˉ 
cøøngˋ có̱oꞌ̱˜ Fíiˋnaaꞌ Jesús, joḇaꞌ 
Fidiéeˇ nɨcacuøꞌrˊ jnea˜ e nilɨseenˉ 
cøøngˋ có̱oꞌ̱r˜ lata˜ lɨꞌ́ˆ lacoꞌ̱ lɨɨ́ˊ júuˆ 
quiáꞌrˉ e nɨcacuørˊ lamɨ˜ jéengˊguɨ. 
2

 Jo̱ jmoꞌˊo e jiˋ la e catɨɨ́ngˉ ꞌnʉˋ, 
Timoteo, coꞌ̱ lɨnꞌˊ lafaꞌ jó̱ò̱ o̱ i ̱eáangˊ 
iin˜n. Jo̱ mɨɨ́ꞌ˜ɨ Tiquíˆnaaꞌ Fidiéeˇ 
jog̱uɨ Fíiˋnaaꞌ Dseà  Jmáangˉ e niꞌɨŕˉ 
güeaꞌˆ quiáꞌrˉ fɨˊ lɨ˜ táanꞌˋ jog̱uɨ e 
nilíˋ fɨɨ́ˉ lɨɨ́iñˉ ꞌnʉˋ jog̱uɨ e nicuǿꞌrˉ 
ꞌnʉˋ e nilɨseenꞌˋ juguiʉ́ˉ júuˆ røøˋ.

ꞌNéˉ guiáˉ dseà  júuˆ e˜ jaléꞌˋ 
jmóoˋ Dseà  Jmáangˉ có̱oꞌ̱r˜

3
 Jo̱ laco̱ò̱  néeꞌ˜ mɨ˜ fǿnꞌˋn Fidiée ,̌ 

dséngꞌˊ dsiiˉ ꞌnʉˋ, Timoteo, jo̱ uǿøˋ 
jmɨɨ́bˋ cuǿøˉø guiꞌmáangꞌˇ dseà  do 
uii˜ quíiꞌˉ. Jo̱ dseángꞌˉ lajíi̱ꞌ̱˜ e iing˜ 
Fidiéeˇ jmóoˋo lɨꞌ́ˆ lacoꞌ̱guɨ la cajméeˋ 
jaléngꞌˋ ꞌlɨɨ˜ dseà  áangˊ quiéˉe, jo̱ 
tab˜ dsiiˉ e guiʉ́bˉ jmóoˋo jaléꞌˋ e 
ta˜ jo̱ fɨˊ quiniˇ Fidiée .̌ 4 Jo̱ tó̱oḇˋ 
dsiiˉ jial fɨꞌíˆ calɨńꞌˉ mɨ˜ caꞌíꞌˆ júuˆ 
rúꞌˋnaaꞌ, joḇaꞌ iim˜baa máangˊtú̱u̱ 
ꞌnʉˋ caléꞌˋ catú̱ˉ e lacoꞌ̱ nilɨꞌiáangˋtu̱ 
dsiiˉ. 5 Jo̱ tó̱oḇˋ dsiiˉ cajo̱ e dseángꞌˉ 

e lajamꞌˉbaꞌ teáˋ sinꞌˊ có̱oꞌ̱˜ júuˆ 
quiáꞌˉ Dseà  Jmáangˉ e ngocángˋ oꞌ .́ 
Coꞌ̱ laꞌuii˜ cajméeˋ lajo̱ i ̱niyúngꞌˊ 
quíiꞌˉ i ̱siiˋ Loida jog̱uɨ niquíiꞌˆ i ̱siiˋ 
Eunice, jo̱ tab˜ dsiiˉ e lajoḇ nɨlɨɨ́ngˊ 
ꞌnʉˋ cajo.̱

6
 Joḇaꞌ fɨɨ́ˉguɨɨ́ ꞌnʉˋ, Timoteo, 

jmeáangꞌ˜guɨꞌ ta˜ lajíi̱ꞌ̱˜ e quɨɨ́ꞌ˜ 
jmɨɨ˜ e cangɨɨ́ngˋ quiáꞌˉ Fidiéeˇ mɨ˜ 
caquidsiiˉ guóoˋo fɨˊ yʉ́ꞌˆ moguíꞌˆ. 
7

 Dsʉcoꞌ̱ Fidiéeˇ jà  cacuøꞌrˊ jneaa˜aaꞌ, 
dseà  lɨɨ́ˊnaaꞌ dseà  quiáꞌˉ Dseà  
Jmáangˉ, Jmɨguíˋ quiáꞌrˉ e lacoꞌ̱ 
nijmóˆnaaꞌ ꞌgóꞌˋnaaꞌ, coꞌ̱ cacuøꞌrˊ 
jneaa˜aaꞌ Jmɨguíˋ quiáꞌrˉ e ꞌgøngꞌˊ 
e lacoꞌ̱ quɨɨ́ꞌ˜naaꞌ jmɨɨ˜ jog̱uɨ e 
nijmiꞌneáangˋ rúꞌˋnaaꞌ jog̱uɨ e 
lajangꞌˉ ɨˊ dsiˋnaaꞌ røøˋ có̱oꞌ̱˜ jaléꞌˋ 
e jmooˉnaaꞌ. 8 Joḇaꞌ jà  jmooꞌˋ e ɨꞌˋ 
lɨɨ́nꞌˉ e niguiáꞌˆ júuˆ jaléꞌˋ e cajméeˋ 
Fíiˋnaaꞌ Jesús, oꞌ̱guɨ jmooꞌˋ ɨꞌˋ lɨɨ́nꞌˉ 
uii˜ quiéˉe cajo̱ dsʉꞌ uíiꞌ˜ e sɨjnɨɨ́nˇn 
fɨˊ dsíiˊ ꞌnʉñíˆ dsʉꞌ e guiaaˉ júuˆ 
quiáꞌˉ dseà  do. Dsʉꞌ lɨꞌ́ˆ lɨˊ ꞌnéˉ e 
guiabˊ oꞌˊ e niꞌíinꞌ˜ jaléꞌˋ iihuɨɨ́ˊ lɨꞌ́ˆ 
lacoꞌ̱ la íinꞌ˜ jnea˜ uíiꞌ˜ e guià naaꞌ 
júuˆ quiáꞌˉ Dseà  Jmáangˉ quiáꞌˉ 
jial laangˋ dseà  jee˜ jaléꞌˋ dseeˉ 
quiáꞌrˉ. Jo̱ Fidiéeˇbingꞌ i ̱jmɨcó̱oꞌ̱˜ 
ꞌnʉˋ có̱oꞌ̱˜ bíˋ quiáꞌrˉ jee˜ jaléꞌˋ e 
dsingɨɨ́nꞌˉ do. 9 Jo̱ Fidiéebˇ dseà  

i ̱caleáangˋ jneaa˜aaꞌ jee˜ dseeˉ 
quíˉiiꞌ jo̱ nɨcatǿꞌrˉ jneaa˜aaꞌ e lacoꞌ̱ 
dseángꞌˉ lajangꞌˆ niꞌuíingˉnaaꞌ 
dseà  quiáꞌrˉ i ̱jmóoˋ jmangꞌˆ e 
iiñ .̃ Jo̱ lajíi̱ꞌ̱˜ nʉ́ꞌˉguɨ e nɨtɨro̱ǒ̱  
jmɨgüíˋbaꞌ e caꞌɨ ́̀ dsíirˊ e nijmérˉ 
lajo;̱ dsʉꞌ jà  cajméerˋ lajo̱ uíiꞌ˜ e 
nɨcajmóˆooꞌ e guiʉ́ˉ, coꞌ̱ cajméerˋ 
lajo̱ uíiꞌ˜ e lajoḇ calɨꞌiiñ˜ jog̱uɨ 
coꞌ̱ eáamˊ guiúiñˉ có̱oꞌ̱˜ jneaa˜aaꞌ 
laꞌeáangˊ có̱oꞌ̱˜ Dseà  Jmáangˉ. 10

 Jo̱ 
lana Fidiéeˇ nɨcajmilir˜ e eáamˊ 
guiúiñˉ có̱oꞌ̱˜ jneaa˜aaꞌ, coꞌ̱ casíiñˋ 
Dseà  Jmáangˉ fɨˊ jmɨgüíˋ la e lacoꞌ̱ 
nileáiñˉ jneaa˜aaꞌ jee˜ jaléꞌˋ dseeˉ 
quíˉiiꞌ jog̱uɨ e caꞌíimˉbre bíˋ quiáꞌˉ 
ꞌmóˉ cajo.̱ Jo̱ laꞌeáangˊ có̱oꞌ̱˜ e júuˆ 
e quiáꞌˉ jial laangˋ dseà  jee˜ jaléꞌˋ 
dseeˉ quiáꞌrˉ do, cajmijnéengˋ Fidiéeˇ 
jee˜ jneaa˜aaꞌ jial e nilɨseē̱̱ naaꞌ 
cøøngˋ có̱oꞌ̱r˜ lata .̃

11
 Jo̱ Fidiéeˇbingꞌ i ̱nɨcaꞌnáangˉ 

jnea˜ e lacoꞌ̱ niguiaaˉ jaléꞌˋ e júuˆ na, 
jog̱uɨ e nɨcasíiñˋ jnea˜ e lɨɨ́nˊn jaangˋ 
dseà  apóoˆ jog̱uɨ e lɨɨ́nˊn jaangˋ tɨfaꞌˊ 
i ̱eˊ jaléꞌˋ e júuˆ jo.̱ 12

 Jo̱ uiing˜ e joḇaꞌ 
e dsingɨɨ́nˉn iihuɨɨ́ˊ lana. Dsʉꞌ jà  
jmóoˋo ɨꞌˋ lɨɨ́nˉn cuaiñ˜ quiáꞌˉ jaléꞌˋ e 
jo,̱ dsʉcoꞌ̱ dseángꞌˉ lajamꞌˉ nɨcuíinˋn 
Dseà  Jmáangˉ jo̱ fɨˊ jaguóˆbre 
nɨcajáangꞌ˜ ꞌñiáꞌˋa. Jog̱uɨ eáamˊ nɨta˜ 
dsiiˉ e quɨɨ́ꞌ˜bre jmɨɨ˜ e niꞌméiñˉ 
jaléꞌˋ ta˜ e nɨcangɨɨ́nˋn quiáꞌrˉ cartɨˊ 
mɨ˜ nijáaˊtu̱r caléꞌˋ catú̱ˉ fɨˊ jmɨgüíˋ 
la.

13
 Jo̱ fɨɨ́ˉguɨɨ́ ꞌnʉˋ, Timoteo, jmeeˉ 

e quié̱  nifɨˊ quíiꞌˉ jaléꞌˋ e nɨcaꞌéeˉe 
ꞌnʉˋ lamɨ˜ jéengˊguɨ e quiáꞌˉ jial 
teáangˉ dseà  teáˋ có̱oꞌ̱˜ júuˆ quiáꞌˉ 
Dseà  Jmáangˉ jog̱uɨ jial jmiꞌneáangˋ 
dseà  rúiñꞌˋ. 14

 Jog̱uɨ laꞌeáangˊ có̱oꞌ̱˜ 
Jmɨguíˋ quiáꞌˉ Fidiéeˇ e seengˋ jee˜ 
jneaa˜aaꞌ, jmeeˉ íˆ lajíi̱ꞌ̱˜ e juguiʉ́ˉ 

quiáꞌˉ Dseà  Jmáangˉ e nɨcaguiarˊ fɨˊ 
jaguóꞌˋ.

15
 Jo̱ nɨñíbˆ ꞌnʉˋ guiʉ́ˉ e jaléngꞌˋ 

dseà  quiáꞌˉ Dseà  Jmáangˉ i ̱seengˋ 
fɨˊ lɨ˜ seꞌ̱ˊ Asia catiúumˉbre jnea˜; 
jo̱ jee˜ íˋ quíingꞌ˜ i ̱dseà  i ̱siiˋ Figelo 
có̱oꞌ̱˜guɨ Hermógenes. 16

 Jo̱ mɨɨ́ꞌ˜ɨ 
Fíiˋnaaꞌ Dseà  Jmáangˉ e nilíˋ fɨꞌˋ 
lɨɨ́iñˉ jaléngꞌˋ dseà  sɨnʉ́ʉˆ quiáꞌˉ 
i ̱dseañʉꞌˋ i ̱siiˋ Onesíforo, dsʉcoꞌ̱ 
jmiguiʉbˊ yaꞌ̱ˊ cajmɨcó̱oꞌ̱r˜ jnea ,̃ 
coꞌ̱ cajárˉ e jajmitíiꞌr˜ dsiiˉ, jog̱uɨ 
jà  cajméerˋ ɨꞌˋ lɨɨ́iñˉ uíiꞌ˜ quiéˉe dsʉꞌ 
uíiꞌ˜ e sɨjnɨɨ́nˇn. 17

 Coꞌ̱ mɨ˜ cagüéiñˉ 
fɨˊ la fɨˊ Roma, jo̱ dsifɨˊ lajoḇ 
canaaiñˋ ꞌnáiñꞌˊ jnea˜ carˋ cadséiñꞌˋ 
jnea ,̃ jo̱ jà  cajmiꞌíñꞌˊ jíi̱ꞌ̱˜ capíꞌˆ lajeeˇ 
jo.̱ 18

 Joḇaꞌ mɨɨ́ꞌ˜ɨ Fidiéeˇ uii˜ quiáꞌˉ 
i ̱Onesíforo do e nilíˋ fɨꞌˋ lɨɨ́ngˉneiñꞌ 
mɨ˜ nitɨ ́̄  jmɨɨ˜ e nijáaˊtu̱ Dseà  
Jmáangˉ fɨˊ jmɨgüíˋ la. Jo̱ nɨñíbˆ 
ꞌnʉˋ guiʉ́ˉ e eáamˊ cajmɨcó̱oꞌ̱˜ i ̱dseà  
do jneaa˜aaꞌ lajeeˇ cataang˜naaꞌ fɨˊ 
Éfeso.

ꞌNéˉ e jmóˆnaaꞌ téꞌˋbaaꞌ 
có̱oꞌ̱˜ jaléꞌˋ iihuɨɨ́ˊ

2 �Jo̱ fɨɨ́ˉguɨɨ́ ꞌnʉˋ, Timoteo i ̱lɨɨ́ngˊ 
lafaꞌ jó̱ò̱ o,̱ teáˋ sinꞌˊ uøꞌˊ e 

fɨˊ nɨsinꞌˊ laꞌeáangˊ có̱oꞌ̱˜ e bíˋ e 
nɨcangɨɨ́nꞌˋ quiáꞌˉ Dseà  Jmáangˉ. 
2

 Jog̱uɨ jaléꞌˋ júuˆ e canʉ́ʉꞌˉ e nɨcafáꞌˉ 
jnea˜ fɨˊ quiniˇ jaléngꞌˋ dseà  fɨɨ́ng ,́ 
joḇaꞌ fɨɨ́ˉɨ ꞌnʉˋ lana e niꞌéꞌˆ dseà  
jiéngꞌˋ e júuˆ jo.̱ Jo̱ ꞌnéˉ jméeꞌˆ lajo̱ 
jíi̱ꞌ̱˜ có̱oꞌ̱˜ dseà  i ̱ta˜ oꞌˊ có̱oꞌ̱ ,̃ lɨꞌ́ˆ 
lajaléngꞌˋ dseà  i ̱li˜ quɨɨ́ꞌ˜ jmɨɨ˜ e 
niꞌéꞌrˉ jaléngꞌˋ dseà  jiéngꞌˋ.

3
 Jog̱uɨ jmeeˉ téꞌˋ có̱oꞌ̱˜ jaléꞌˋ 

iihuɨɨ́ˊ e dsingɨɨ́nꞌˉ uíiꞌ˜ e lɨnꞌˊ dseà  
quiáꞌˉ Dseà  Jmáangˉ lɨꞌ́ˆ lacoꞌ̱guɨ la 
jmóoˋ jaangˋ ꞌléeˉ téꞌrˋ có̱oꞌ̱˜ jaléꞌˋ e 
dsingɨɨ́iñˉ. 4 Dsʉcoꞌ̱ jíi̱ꞌ̱˜ jaangˋ ꞌléeˉ, e 

2 Timoteo 1​, ​2

lajeeˇ e jmóorˋ ta ,̃ catɨɨ́ngˉ e nijmérˉ 
nʉ́ʉꞌr˜ lajíi̱ꞌ̱˜ ta˜ quiʉꞌˊ jaangˋ dseà  
jiéngꞌˋ i ̱jà  lɨɨ́ngˊ fiir ,̃ coꞌ̱ lajíi̱ꞌ̱˜ fii˜bre 
ꞌnéˉ e nijmiꞌiáaiñˋ dsíiñꞌ .́ 5 Jog̱uɨ 
lajoḇɨ cajo,̱ faꞌ jaangˋ dseà  cóoˋ bǿøꞌ ,̃ 
jà  catɨɨ́ngˉ e niꞌíñꞌˋ lajíi̱ꞌ̱˜ e calɨꞌ́rˉ do 
fɨng song jà guɨ cajmitir˜ røøˋ lacoꞌ̱guɨ 
jíi̱ꞌ̱˜ e sɨꞌíˆ e cóoˋ dseà . 6 Jog̱uɨ lajoḇɨ 
cajo,̱ faꞌ jaangˋ dseà  jmóorˋ ta˜ jenuuˋ, 
catɨɨ́mˉbre e niꞌíñꞌˋ guiéeˆ quiáꞌrˉ 
laꞌuii˜ mɨ˜ niróˋ jaléꞌˋ e jnir .́ 7 Joḇaꞌ 
fɨɨ́ˉguɨɨ́ ꞌnʉˋ, Timoteo, íiˋ oꞌˊ røøˋ 
lajíi̱ꞌ̱˜ e júuˆ e fɨɨ́ˉɨ ꞌnʉˋ lana, jo ̱lajoḇaꞌ 
Fíiˋnaaꞌ Dseà  Jmáangˉ nijmɨcó̱oꞌ̱r˜ 
ꞌnʉˋ e ningánꞌˋ røøˋ lajíi̱ꞌ̱˜ e júuˆ na.

8
 Jo̱ contøøngˉ jmiguiénꞌˊ oꞌˊ jaléꞌˋ 

e cangongɨɨ́ngˉ Dseà  Jmáangˉ, i ̱
dseà  i ̱cajíꞌ̱ˊtu̱ laꞌuii˜ jee˜ jaléngꞌˋ ꞌlɨɨ ,̃ 
jog̱uɨ i ̱lɨɨ́ngˊ dseà  sɨju̱ˇ dseata˜ dseà  
féngꞌˊ Davíꞌˆ; jo̱ lanab jíi̱ꞌ̱˜ lɨɨ́ˊ júuˆ e 
guià  jnea˜ quiáꞌˉ jial laangˋ dseà  jee˜ 
jaléꞌˋ dseeˉ quiáꞌrˉ. 9 Jog̱uɨ uíiꞌ˜ e 
guiaaˉ júuˆ labaꞌ e íinꞌ˜n jaléꞌˋ iihuɨɨ́ ,́ 
jo̱ jɨˋguɨ e ꞌñúumꞌ˜baa iuunˉ fɨˊ dsíiˊ 
ꞌnʉñíˆ lafaꞌ jaangˋ dseà  i ̱nɨcaꞌlée ;́ 
dsʉꞌ e júuˆ quiáꞌˉ Dseà  Jmáangˉ e 
guiaaˉ la jà  lɨɨ́ˊ faꞌ e jà  cuǿøngˋ lɨñiˊ 
dseà  dsʉcoꞌ̱ jà  jiéꞌˋ sɨjnɨˊ quiáꞌˉ. 10

 Jo̱ 
uíiꞌ˜ e lajoḇ lɨɨ́ ,́ joḇaꞌ jmóoˋbaa téꞌˋe 
có̱oꞌ̱˜ jaléꞌˋ e iihuɨɨ́ˊ la e lacoꞌ̱ jaléngꞌˋ 
dseà  i ̱nɨcaguíngꞌˋ Fidiéeˇ i ̱nilíingˉ 
dseà  quiáꞌrˉ nilíꞌrˋ e nileáiñˋ jee˜ 
jaléꞌˋ dseeˉ quiáꞌrˉ jo̱ nilɨseeiñˋ fɨˊ 
ñifɨ ́̄  lata˜ laꞌeáangˊ có̱oꞌ̱˜ Fíiˋnaaꞌ 
Dseà  Jmáangˉ.

11
 Jo̱ dseángꞌˉ e jábꞌˉ lajíi̱ꞌ̱˜ e júuˆ e 

fɨɨ́ˉɨ ꞌnʉˋ la:
Song nijú̱u̱ˉnaaꞌ uíiꞌ˜ e lɨɨ́ˊnaaꞌ 

dseà  quiáꞌˉ Dseà  Jmáangˉ,
joḇaꞌ nilɨseē̱̱ baaꞌ có̱oꞌ̱r˜ lata˜ cajo.̱

	 12	Jog̱uɨ song jmooˉbaaꞌ téꞌˋnaaꞌ 
có̱oꞌ̱˜ jaléꞌˋ iihuɨɨ́ˊ e 
ngɨɨ́ngˋnaaꞌ,

joḇaꞌ niꞌɨ ́̄ baaꞌ íꞌˋ røøˋ có̱oꞌ̱r˜ fɨˊ 
jmɨgüíˋ co̱ò̱ .

Jog̱uɨ song féꞌˆnaaꞌ e jà  
cuíingˋnaaꞌr,

joḇaꞌ lajoḇ nijíñꞌˉ cajo̱ e jà  
cuíiñˋ jneaa˜aaꞌ mɨ˜ tɨˊ lɨ˜ jo.̱

	 13	Jog̱uɨ song jmooˉnaaꞌ e jà  jáꞌˉ 
lɨɨ́ngˋnaaꞌ júuˆ quiáꞌrˉ,

dsʉꞌ írˋ contøømˉ jmitirˇ jaléꞌˋ 
e nɨcajíñꞌˉ,

coꞌ̱ jà  cuǿøngˋ faꞌ e jà  jmitir˜ 
jaléꞌˋ júuˆ quiáꞌrˉ.

Jaangˋ dseà  i ̱jmóoˋ ta˜ e 
iáangˋ dsíiˊ Fidiéeˇ

14
 Jo̱ fɨɨ́ˉguɨɨ́ ꞌnʉˋ, Timoteo, 

jmiguiénꞌˊ dsíiˊ jaléngꞌˋ dseà  quiáꞌˉ 
Dseà  Jmáangˉ jaléꞌˋ júuˆ e nifáꞌˆa 
la, jo̱ liúungꞌ˜ jaléngꞌˋ íˋ fɨˊ quiniˇ 
Fidiéeˇ e jà  güɨquíñꞌˊ e tɨɨ́ngˊ júuˆ 
quiáꞌrˉ có̱oꞌ̱˜ lɨꞌ́ˆ doñiˊ eeˋ júuˆ. 
Dsʉcoꞌ̱ jaléꞌˋ e júuˆ jo̱ jà  e ta˜ íingˆ 
jíi̱ꞌ̱˜ co̱ò̱ ; jo̱ lɨcoꞌ̱ ꞌléebˊ jog̱uɨ jmóoˋ e 
dsicamꞌˊ jaléngꞌˋ i ̱dseà  i ̱núuˋ jaléꞌˋ 
e jo.̱ 15

 Jo̱ jmeeˉ quijí ̱̄  carˋ ngocángˋ 
oꞌˊ e nilɨꞌiáangˋ dsíiˊ Fidiéeˇ có̱oꞌ̱˜ 
jaléꞌˋ ta˜ jmooꞌˋ, jo̱ lajoḇaꞌ jà  nilíˋ 
ɨꞌˋ lɨɨ́nꞌˉ quiáꞌˉ jaléꞌˋ e jo.̱ Jog̱uɨ éeꞌ˜ 
røøˋ jaléngꞌˋ dseà  júuˆ seà  contøøngˉ 
quiáꞌˉ Fidiée .̌ 16

 Jog̱uɨ jie˜ mɨˊ jmooꞌˋ 
faꞌ e quɨńꞌˋ jee˜ jaléngꞌˋ dseà  i ̱féꞌˋ 
jaléꞌˋ júuˆ e jà  uiing˜ seà ; dsʉcoꞌ̱ 
jaléngꞌˋ dseà  i ̱jmóoˋ lajo,̱ eáangˊguɨ 
dsihuíiñˉ quiáꞌˉ Fidiéeˇ laco̱ò̱  jmɨɨ˜ 
laco̱ò̱  jmɨɨ ,̃ 17

 jog̱uɨ eáamˊ niꞌrˊ 
jaléꞌˋ e júuˆ ꞌlɨꞌˆ e erˊ do lɨꞌ́ˆ lacoꞌ̱ lɨɨ́ˊ 
co̱ò̱  jmohuɨɨ́ˊ e dsicuángˋ jmɨnáˉ. Jo̱ 
lajoḇ cangongɨɨ́ngˉ i ̱dseañʉꞌˋ i ̱siiˋ 
Himeneo có̱oꞌ̱˜guɨ i ̱siiˋ Fileto, 18

 coꞌ̱ i ̱
dseà  gángˉ la nɨcacá̱rˉ fɨˊ gà  lajeeˇ e 
cuíiñˋ Dseà  Jmáangˉ, jo̱ lana nɨngɨrˊ 
féꞌrˋ júuˆ e nɨcajíḇꞌˊtu̱ jaléngꞌˋ dseà  
i ̱nɨcajúngˉ. Jo̱ có̱oꞌ̱˜ jaléꞌˋ e júuˆ e 

féꞌrˋ do, nɨcalɨgǿmˋ i ̱lɨɨng˜ dseà  
i ̱jáꞌˉ lɨɨ́ngˋ e júuˆ e seà  contøøngˉ 
quiáꞌˉ Fidiée .̌ 19

 Dsʉꞌ Fidiéeˇ lafaꞌ 
catáꞌ̱rˉ co̱ò̱  tɨɨˉ fɨɨˋ quiáꞌˉ ꞌnʉ́ʉˊ e 
téꞌˋ huǿøˉ e jà  niꞌíingˉ, jo̱ e tɨɨˉ fɨɨˋ 
do lɨɨ́ˊ la lɨɨ́ˊ e júuˆ la e jà  tó̱ò̱  jmɨɨ˜ 
niꞌíingˉ, jo̱ lalab féꞌˋ: “Jo̱ nɨcuíimˋ 
Fíiˋnaaꞌ Fidiéeˇ jaléngꞌˋ dseà  i ̱lɨɨ́ngˊ 
dseà  quiáꞌrˉ”; jog̱uɨ féꞌˋbɨ cajo:̱ 

“Jaléngꞌˋ dseà  i ̱jíngꞌˉ e lɨɨ́iñˊ dseà  
quiáꞌˉ Fíiˋnaaꞌ Fidiéeˇ ꞌnéˉ nitʉ́ˋbre 
e joˋ jmérˉ jaléꞌˋ e jà  dseengˋ e lamɨ˜ 
jmóorˋ do.”

20
 Dsʉcoꞌ̱ faꞌ co̱ò̱  dsíiˊ sɨnʉ́ʉˆ quiáꞌˉ 

jaangˋ dseà  i ̱seà  cuuˉ, oꞌ̱ lajɨˋ e 
jmáiñꞌˋ ta˜ do lɨɨ́ˊ có̱oꞌ̱˜ cunéeˇ oꞌ̱guɨ 
có̱oꞌ̱˜ cuteeˋ, coꞌ̱ seabˋ cajo̱ e lɨɨ́ˊ 
có̱oꞌ̱˜ ꞌmà  jog̱uɨ có̱oꞌ̱˜ guóoꞌ .̃ Dsʉꞌ 
e lɨɨng˜ e jmáiñꞌˋ ta˜ do jmáiñꞌˋ ta˜ 
mɨ˜ jmóorˋ jmɨɨ˜ laniingˉ, jog̱uɨ e 
lɨɨng˜guɨ e do jmáiñꞌˋ ta˜ contøøngˉ. 
21

 Jo̱ song jaangˋ dseà  contøøngˉ 
jmɨꞌúuiñˋ e lacoꞌ̱ jà  nitéiñꞌˋ fɨˊ ni˜ 
dseeˉ, joḇaꞌ niꞌuíiñˉ jaangˋ i ̱sɨꞌíingˆ 
jog̱uɨ i ̱íingˆ ta˜ quiáꞌˉ Fidiée .̌ Jo̱ 
Fidiéeˇbingꞌ i ̱nijmeángꞌˋ ta˜ írˋ e 
lacoꞌ̱ nijmérˉ jmangꞌˉ e guiʉ́ˉ.

22
 Jo̱ fɨɨ́ˉguɨɨ́ ꞌnʉˋ jie˜ mɨˊ quɨńꞌˋ 

jee˜ jaléꞌˋ e jà  dseengˋ e lɨtɨɨ́ngˋ 
jaléngꞌˋ sɨmingꞌˋ có̱oꞌ̱˜ sɨmɨ ́̂  e 
jmóorˋ, jo̱ teáˋguɨ sinꞌˊ uøꞌˊ e jmóoˋ 
jmangꞌˆ jaléꞌˋ e guiʉ́ˉ, jo̱ e jáꞌˉguɨ 
lɨɨ́nꞌˋ júuˆ quiáꞌˉ Dseà  Jmáangˉ, 
jog̱uɨ e jmiꞌneáangˋguɨꞌ jaléngꞌˋ dseà  
rúnꞌˋ, jog̱uɨ e seengˋguɨꞌ juguiʉ́ˉ júuˆ 
røøˋ. Jo̱ jmeeˉ jaléꞌˋ e jo̱ coḻɨɨng˜ 
có̱oꞌ̱˜ jaléngꞌˋ dseà  i ̱ꞌnángꞌˊ Fidiéeˇ 
e ngocángˋ dsíir .́ 23

 Jog̱uɨ jie˜ mɨˊ 
quɨńꞌˋ jee˜ jaléꞌˋ júuˆ íiˊ e jà  uiing˜ 
seà , coꞌ̱ nɨñíˆbaꞌ guiʉ́ˉ e jaléꞌˋ e júuˆ 
jo̱ quiéé̱̱  jíi̱ꞌ̱˜ ta˜ jɨɨ́mˋ. 24

 Jo̱ jaangˋ 
dseà  i ̱jmóoˋ lajíi̱ꞌ̱˜ e iing˜ Fíiˋnaaꞌ 
Dseà  Jmáangˉ jà  cuǿøngˋ e ningɨŕˉ 

ta˜ tɨɨ́ngˊ có̱oꞌ̱˜ jaléngꞌˋ dseà , coꞌ̱ oꞌ̱ 
lajo̱ e catɨɨ́ngˉ e nijmérˉ. Coꞌ̱ lɨꞌ́ˆ lɨˊ 
ꞌnéˉ jmérˉ jmangꞌˉ e guiʉ́ˉ có̱oꞌ̱˜ lɨꞌ́ˆ 
doñiˊ ii̱ ̱̀  dseà , jog̱uɨ ꞌnéˉ e quɨɨ́ꞌ˜bre 
jmɨɨ˜ jial niꞌéꞌrˉ dseà , jog̱uɨ ꞌnéˉ e 
féngꞌˊ dsíiˊbre có̱oꞌ̱˜ jaléngꞌˋ dseà  
rúiñꞌˋ, 25

 jog̱uɨ ꞌnéˉ e jà  jmɨjløngꞌˆ 
ꞌñiaꞌrˊ mɨ˜ liúiñꞌˋ jaléngꞌˋ dseà  i ̱jà  
jíiꞌ˜ júuˆ quiáꞌˉ Dseà  Jmáangˉ; 
jo̱ laꞌeáangˊ có̱oꞌ̱˜ e jo,̱ jangámˉ 
nijmɨcó̱oꞌ̱˜ Fidiéeˇ quiáꞌˉ jaléngꞌˋ i ̱
dseà  íˋ e lacoꞌ̱ niquɨꞌ́ˉ jíngꞌˋ yaaiñ˜ 
fɨˊ quiniˇ dseà  do, jog̱uɨ e nijáꞌˉ 
líiñˋ júuˆ quiáꞌˉ Dseà  Jmáangˉ, 
26

 jo̱ lajoḇaꞌ niꞌɨɨ́ˉtu̱ dsíirˊ røøˋ e 
lacoꞌ̱ nijmihuíingˉ yaaiñ˜ có̱oꞌ̱˜ fii˜ 
i ̱ꞌlɨngꞌˆ, dsʉcoꞌ̱ íˋbingꞌ i ̱lamɨ˜ ꞌméꞌˊ 
quiáꞌrˉ e jmóorˋ lɨꞌ́ˆ doñiˊ eeˋ e iing˜ 
íˋ.

Jial nɨlɨɨ́ngˊ dseà  mɨ˜ nɨjaquiéengˊ 
e tɨˊ lɨ˜ niꞌíingˉ jmɨgüíˋ

3 �Jog̱uɨ fɨɨ́ˉguɨɨ́ ꞌnʉˋ, Timoteo, 
ꞌnéˉ ñíˆbaꞌ e mɨ˜ nɨjaquiéengˊ 

e tɨˊ lɨ˜ niꞌíingˉ jmɨgüíˋ, eáamˊ 
huɨɨ́ngˊ nilíˋ. 2 Dsʉcoꞌ̱ jaléngꞌˋ dseà  
i ̱nilɨseengˋ ie˜ jo̱ lɨcoꞌ̱ nijmijíiñˉ jíi̱ꞌ̱˜ 
yaam˜bre jo̱ joˋ jmijíiñˉ jaléngꞌˋ dseà  
jiéngꞌˋguɨ, jog̱uɨ eáamˊ nilíˋ dsináaiñˊ 
cuuˉ, jog̱uɨ nijmɨjløngꞌˆ yaaiñ ,̃ jog̱uɨ 
eáangˊ nijmɨráangˉ yaaiñ˜ có̱oꞌ̱˜ 
jaléꞌˋ e nɨcajméerˋ. Jog̱uɨ gabˋ niféꞌrˋ 
quiáꞌˉ dseà  jog̱uɨ quiáꞌˉ Fidiéeˇ cajo,̱ 
jog̱uɨ jà  nijmérˉ nʉ́ʉꞌr˜ có̱oꞌ̱˜ jaléꞌˋ 
ta˜ quiʉꞌˊ sejmiirˋ, jog̱uɨ jà  nicuǿꞌrˉ 
guiꞌmáangꞌˇ dseà  mɨ˜ eeˋgo̱ ngɨɨ́iñˋ 
oꞌ̱guɨ nijmɨꞌgórˋ Dseà  Jmáangˉ 
có̱oꞌ̱˜ jaléꞌˋ júuˆ quiáꞌˉ dseà  do cajo.̱ 
3

 Jog̱uɨ jà  nijmiꞌneáaiñˋ oꞌ̱guɨ nilíˋ 
fɨɨ́ˉ lɨɨ́iñˉ jaléngꞌˋ dseà , jog̱uɨ niféꞌrˋ 
júuˆ adseeˋ e ꞌnɨɨ́iñˋ jaléngꞌˋ dseà  
rúiñꞌˋ, jog̱uɨ jà  téengˉ yaaiñ˜ e iiñ˜ 
nijmérˉ lajíi̱ꞌ̱˜ e ꞌlɨꞌˆ e lɨ ́̀ dsíir ,́ jog̱uɨ 

eáamˊ nijmérˉ saangˋ dsíirˊ có̱oꞌ̱˜ 
jaléngꞌˋ dseà  rúiñꞌˋ, jog̱uɨ nijmérˉ 
e ꞌníꞌˋ níimˉbre lajaléꞌˋ e guiʉ́ˉ e 
jmóoˋ dseà . 4 Jog̱uɨ gabˋ niféꞌrˋ e 
ꞌnɨɨ́iñˋ jaléngꞌˋ dseà  i ̱seengˋ røøˋ 
có̱oꞌ̱r ,̃ jog̱uɨ eáangˊ nilɨteáˋ dsíirˊ e 
nijmérˉ jaléꞌˋ e gà  e lɨ ́̀ dsíir ,́ jog̱uɨ 
eáangˊ nijmérˉ e nijmɨjløngꞌˆ yaaiñ˜ 
có̱oꞌ̱˜ jaléꞌˋ e ɨˊ dsíirˊ e tɨɨ́iñˉ, jog̱uɨ 
eáangˊguɨ niꞌnóꞌrˊ jaléꞌˋ e jmiꞌiáangˋ 
dsíirˊ e lafaꞌ nijmiféiñꞌˊ Fidiée .̌ 
5

 Jog̱uɨ có̱oꞌ̱˜ jaléꞌˋ e jmóoˋ i ̱dseà  do, 
eáangˊ nijmɨgǿøiñˋ jaléngꞌˋ dseà  e 
lɨɨ́iñˊ dseà  quiáꞌˉ Dseà  Jmáangˉ, 
dsʉꞌ dseángꞌˉ jà  jáꞌˉ e lɨɨ́iñˊ lajo,̱ 
coꞌ̱ jà  jmóorˋ lacoꞌ̱ catɨɨ́ngˉ e jmóoˋ 
dseà  quiáꞌˉ Dseà  Jmáangˉ i ̱seengˋ 
laꞌeáangˊ có̱oꞌ̱˜ e ꞌgøngꞌˊ quiáꞌˉ dseà  
do.

Joḇaꞌ fɨɨ́ˉguɨɨ́ ꞌnʉˋ, Timoteo, jie˜ 
mɨˊ jmooꞌˋ faꞌ e niquɨnꞌˆ jee˜ jaléngꞌˋ 
i ̱dseà  lana. 6 Dsʉcoꞌ̱ i ̱lɨɨng˜ i ̱dseà  
laꞌíˋ lɨcoꞌ̱ jmóorˋ ta˜ ngɨˊ quiáꞌˉ 
dseà  jo̱ jmɨgǿøiñˋ jaléngꞌˋ dseamɨ ́̀ 
i ̱jà  huɨɨ́ngˊ tøngꞌˋ fɨˊ ni˜ dseeˉ. Jo̱ 
jaléngꞌˋ i ̱dseamɨ ́̀ íˋ eáamˊ røøiñˋ 
dseeˉ, coꞌ̱ lɨcoꞌ̱ jmóorˋ lajíi̱ꞌ̱˜ e gà  e 
lɨ ́̀ dsíirˊ yaam˜bre, 7 jo̱ contøømˉ tɨˊ 
dsíirˊ jmɨtɨɨ́iñˋ mɨ˜ eeˋgo̱ júuˆ ꞌmɨɨ́ˉ 
seà , dsʉꞌ dseángꞌˉ jà  tó̱ò̱  jmɨɨ˜ e 
quɨɨ́ꞌr˜ jmɨɨ˜ faꞌ e ningáiñꞌˋ e júuˆ 
jáꞌˉ quiáꞌˉ Fidiéeˇ e catɨɨ́ngˉ Dseà  
Jmáangˉ. 8 Joḇaꞌ fɨɨ́ˉguɨɨ́ ꞌnʉˋ e 
júuˆ la, e lɨꞌ́ˆ lacoꞌ̱ cajméeˋ i ̱dseà  
láangˋ gángˉ i ̱calɨséngˋ malɨɨ˜ do 
i ̱siiˋ Janes có̱oꞌ̱˜guɨ Jambres ie˜ 
lamɨ˜ cajníiñˊ quiáꞌˉ Moi ,̃ jo̱ lajoḇ 
cajo̱ nijméˉ jaléngꞌˋ i ̱dseà  i ̱seengˋ 
mɨ˜ nɨjaquiéengˊ e tɨˊ lɨ˜ niꞌíingˉ 
jmɨgüíˋ, coꞌ̱ nijnímˉbre quiáꞌˉ e júuˆ 
jáꞌˉ quiáꞌˉ Fidiéeˇ e catɨɨ́ngˉ Dseà  
Jmáangˉ. Jo̱ jaléngꞌˋ i ̱dseà  íˋ lɨɨ́iñˊ 
dseà  i ̱ɨˊ dsíiˊ jmangꞌˉ e ꞌlɨꞌˆ jog̱uɨ 

i ̱nɨcajgiéengˉ dsíiˊ e teáaiñˉ teáˋ fɨˊ 
guiʉ́ˉ có̱oꞌ̱˜ Dseà  Jmáangˉ. 9 Jo̱ dsʉꞌ 
jà  huíi̱ ̱̄  dsilíiñˉ có̱oꞌ̱˜ e jmɨgóorˋ 
do, coꞌ̱ jalémꞌˋ dseà  nilɨñirˊ guiʉ́ˉ e 
jaléngꞌˋ i ̱dseà  laꞌíˋ jà  ɨˊ dsíirˊ røøˋ 
lɨꞌ́ˆ lacoꞌ̱ calɨ ́̄  có̱oꞌ̱˜ i ̱dseà  gángˉ i ̱
siiˋ Janes có̱oꞌ̱˜guɨ Jambres ie˜ lamɨ˜ 
cajníiñˊ quiáꞌˉ Moi˜ do.

Júuˆ e caꞌɨɨ́ˉ Paaˉ quiáꞌˉ Timoteo
10-11

 Dsʉꞌ ꞌnʉˋ, Timoteo, guiʉ́bˉ 
nɨñíꞌˆ lajíi̱ꞌ̱˜ júuˆ e éeˉe dseà , jog̱uɨ 
jial seenˉ røøˋ lacoꞌ̱ seengˋ dseà  
quiáꞌˉ Dseà  Jmáangˉ, jog̱uɨ nɨñíˆbɨꞌ 
cajo̱ lajíi̱ꞌ̱˜ e ɨˊ dsiiˉ e nijmee˜e, 
jog̱uɨ jial jáꞌˉ lɨɨ́nˋn e nɨsínꞌˉn teáˋ 
có̱oꞌ̱˜ júuˆ quiáꞌˉ Dseà  Jmáangˉ e 
carˋ ngocángˋ dsiiˉ, jog̱uɨ jial féngꞌˊ 
dsiiˉ có̱oꞌ̱˜ jaléngꞌˋ dseà  jiéngꞌˋ, 
jog̱uɨ jial e ꞌneáanˋn jaléngꞌˋ dseà  
rúnꞌˋn, jog̱uɨ jial nɨcateáꞌˉa có̱oꞌ̱˜ 
jaléꞌˋ iihuɨɨ́ˊ e nɨcaꞌíinꞌ˜n. Jog̱uɨ 
nɨñíˆbɨꞌ cajo̱ e cateáꞌˉbaa có̱oꞌ̱˜ jaléꞌˋ 
e gà  e nɨcajmeángꞌˋ dseà  jnea˜ fɨˊ 
Antioquía có̱oꞌ̱˜guɨ fɨˊ Iconio jog̱uɨ fɨˊ 
Listra; dsʉꞌ cateáꞌˉbaa, coꞌ̱ Fíiˋnaaꞌ 
Dseà  Jmáamˉbingꞌ i ̱caleáangˋ jnea˜ 
jee˜ jaléꞌˋ e jo.̱ 12

 Dsʉꞌ dseángꞌˉ e 
jábꞌˉ jaléꞌˋ e la, e jaléngꞌˋ dseà  i ̱
iing˜ seengˋ e sɨꞌnaaiñˋ jee˜ jaléꞌˋ e 
ꞌlɨꞌˆ uíiꞌ˜ e lɨɨ́iñˊ dseà  quiáꞌˉ Dseà  
Jmáangˉ, joḇaꞌ ꞌnéˉ nidsingɨɨ́mˉbre 
iihuɨɨ́ˊ e jmóꞌˋ dseà  quiáꞌrˉ. 13

 Jo̱ 
dsʉꞌ jaléngꞌˋ dseà  i ̱jmóoˋ gà  jog̱uɨ 
i ̱jmɨgǿøngˋ jaléngꞌˋ dseà  rúngꞌˋ, 
gà guɨb nidsijéeˊ quiáꞌrˉ laco̱ò̱  jmɨɨ˜ 
jog̱uɨ eáamˊ nijmɨgǿøiñˋ jaléngꞌˋ 
dseà  rúiñꞌˋ lɨꞌ́ˆ lacoꞌ̱ jmɨgǿøiñˋ 
yaaiñ .̃

14
 Dsʉꞌ fɨɨ́ˉguɨɨ́ ꞌnʉˋ, Timoteo, teáˋ 

singꞌˊ uøꞌˊ lɨꞌ́ˆ lacoꞌ̱ jmooꞌˋ có̱oꞌ̱˜ 
jaléꞌˋ e nɨcajmɨtɨɨ́nꞌˋ, coꞌ̱ dseángꞌˉ 
nɨñíˆbaꞌ e dseángꞌˉ jábꞌˉ jaléꞌˋ e 

jo.̱ Jog̱uɨ nɨñíˆbɨꞌ guiʉ́ˉ cajo̱ i ̱̃  
dseà  i ̱caꞌeꞌˊ ꞌnʉˋ jaléꞌˋ e jo,̱ 15

 co̱ e 
júuˆ güeangꞌˆ quiáꞌˉ Fidiéeˇ e nɨñíꞌˆ 
catɨˊ ie˜ lamɨ˜ jiuunꞌ˜ do, e joḇaꞌ e 
nilɨꞌíingˆ ta˜ quíiꞌˉ e nilɨñíꞌˆ jial 
e nileánꞌˋ có̱oꞌ̱˜ jaléꞌˋ dseeˉ quíiꞌˉ 
laꞌeáangˊ e nɨcajáangꞌ˜ uøꞌˊ fɨˊ jaguóˋ 
Dseà  Jmáangˉ. 16

 Jo̱ lajɨbˋ e júuˆ 
quiáꞌˉ Fidiéeˇ cajmeꞌˊ dseà  laꞌeáangˊ 
có̱oꞌ̱˜ ꞌñiabꞌˊ Jmɨguíˋ quiáꞌˉ Fidiée ;̌ 
jo̱ jaléꞌˋ e júuˆ jo̱ eáamˊ íingˆ ta˜ e eꞌˊ 
jneaa˜aaꞌ jmangꞌˉ jaléꞌˋ e jáꞌˉ, jog̱uɨ 
e jmɨcó̱oꞌ̱˜ jneaa˜aaꞌ e lɨne˜naaꞌ mɨ˜ 
eeˉnaaꞌ dseeˉ jog̱uɨ jial cuǿøngˋ e 
nisíngꞌˉtú̱u̱ꞌ teáˋ fɨˊ guiʉ́ˉ có̱oꞌ̱˜ Dseà  
Jmáangˉ; jog̱uɨ eꞌˊ jneaa˜aaꞌ cajo̱ 
jial e nijmóˆooꞌ lajíi̱ꞌ̱˜ e iing˜ dseà  
do. 17

 Jo̱ jaléꞌˋ e júuˆ jo̱ íingˆ ta˜ e 
lacoꞌ̱ jaangˋ dseà  quiáꞌˉ Fidiéeˇ néeˊ 
guiʉ́ˉ quiáꞌrˉ lacoꞌ̱ catɨɨ́ngˉ, jo̱ lajoḇaꞌ 
cuǿøngˋ nijmérˉ jaléꞌˋ e guiʉ́ˉ.

4 �Joḇaꞌ fɨɨ́ˉguɨɨ́ ꞌnʉˋ, Timoteo, fɨˊ 
quiniˇ Fidiéeˇ jog̱uɨ fɨˊ quiniˇ 

Fíiˋnaaꞌ Dseà  Jmáangˉ i ̱nijáaˊtu̱ 
mɨ˜ tɨˊ lɨ˜ niꞌíingˉ jmɨgüíˋ e lacoꞌ̱ 
niquidsirˊ íꞌˋ røøˋ jo̱ nicá̱rˋ nifɨˊ quiáꞌˉ 
lajaangˋ lajaangˋ dseà , jà  e lɨɨ́ˊ su 
seengˋguɨr o̱si nɨjúmˉbre é, 2 jo̱ fɨɨ́ˉɨ 
ꞌnʉˋ carˋ ngocángˋ dsiiˉ e niguiáˆbɨꞌ 
júuˆ quiáꞌˉ Dseà  Jmáangˉ jee˜ 
jaléngꞌˋ dseà ; jo̱ dseángꞌˉ jmɨꞌúungˋ 
e jmeꞌˆ lajo̱ mɨ˜ li˜ seà  fɨˊ o̱si mɨ˜ 
jà  seà  é. Jog̱uɨ ꞌnéˉ jmɨtáˆbaꞌ dsíiˊ 
jaléngꞌˋ dseà  i ̱jà  ꞌgooˋ jáꞌˉ lɨɨ́ngˋ 
júuˆ quiáꞌˉ Dseà  Jmáangˉ, jog̱uɨ 
ꞌnéˉ ɨɨ́ˆbaꞌ ꞌgooˋ mɨ˜ jmóorˋ doñiˊ eeˋ 
e jà  dseengˋ, jog̱uɨ ꞌnéˉ cuǿꞌˉbɨr 
bíˋ e lacoꞌ̱ nilɨtíiꞌ˜ dsíir ,́ jo̱ ꞌnéˉ 
éꞌˆre lajo̱ dseángꞌˉ e féngꞌˊ óoˊbaꞌ. 
3

 Dsʉcoꞌ̱ co̱oḇˋ mɨ˜ nitɨ ́̄  íꞌˋ e joˋ téꞌˋ 
dseà  e núurˋ lajíi̱ꞌ̱˜ júuˆ niguoꞌˆ 
quiáꞌˉ Fidiée ;̌ dsʉcoꞌ̱ ie˜ jo̱ lɨꞌ́ˆ iiñ˜ e 
nijmitir˜ lajíi̱ꞌ̱˜ ta˜ quiʉꞌrˊ yaam˜bre, 

jog̱uɨ nijmérˉ quijí ̱̄  cabøø˜ tɨfaꞌˊ i ̱
niꞌéˉ quiáꞌrˉ lɨꞌ́ˆ doñiˊ eeˋ jaléꞌˋ e iiñ˜ 
ninúrˉ. 4 Jog̱uɨ joˋ iiñ˜ faꞌ e ninúrˉ 
lajíi̱ꞌ̱˜ e júuˆ niguoꞌˆ do, coꞌ̱ lajíi̱ꞌ̱˜ júuˆ 
cuento quiáꞌˉ dseà  áamˊbaꞌ iiñ˜ e 
ninúrˉ. 5 Dsʉꞌ e labaꞌ fɨɨ́ˉguɨɨ́ ꞌnʉˋ, 
Timoteo, jangꞌˉ íiˋ oꞌˊ røøˋ mɨ˜ eeˋgo̱ 
nijmeꞌˆ, jog̱uɨ jmeeˉ téꞌˋbɨꞌ có̱oꞌ̱˜ jaléꞌˋ 
iihuɨɨ́ˊ e dsingɨɨ́nꞌˉ, jog̱uɨ cuǿøꞌ˜bɨ bíˋ 
uøꞌˊ e quiáꞌˉ niguiáˆguɨꞌ júuˆ e quiáꞌˉ 
jial laangˋ dseà  jee˜ jaléꞌˋ dseeˉ 
quiáꞌrˉ, jog̱uɨ jmiti˜ røøˋ jaléꞌˋ ta˜ e 
nɨcangɨɨ́ngˋ.

6
 Jo̱ tɨˊ lɨ˜ nitɨb́ˉ íꞌˋ e nijngángꞌˉ 

dseà  jnea ,̃ coꞌ̱ nɨjaquiéemˊ oor˜ 
quiéˉe e tɨˊ lɨ˜ nijúunˉn. 7 Jo̱ teábˋ 
eáangˊ nɨcasínꞌˉn fɨˊ guiʉ́ˉ có̱oꞌ̱˜ 
Dseà  Jmáangˉ, jog̱uɨ lana nɨcatɨb́ˋ íꞌˋ 
e nɨcadsínˉn có̱oꞌ̱˜ jaléꞌˋ ta˜ quiéˉe, 
jo̱ jíi̱ꞌ̱˜ cateáˋ jà  calɨtúngˉ dsiiˉ có̱oꞌ̱˜ 
júuˆ quiáꞌˉ Dseà  Jmáangˉ. 8 Jo̱ lana 
nɨsɨjeengˇ jnea˜ e niꞌíinꞌ˜n lajíi̱ꞌ̱˜ e 
catɨɨ́nˉn.Jo̱ Fidiée ,̌ i ̱dseà  i ̱quidsiˊ 
íꞌˋ røøˋ, íbˋ i ̱nicuǿꞌˉ jnea˜ e jo̱ uíiꞌ˜ e 
nɨcaꞌíñꞌˋ jnea˜ e lɨɨ́nˊn jaangˋ dseà  i ̱
jà  røøngˋ dseeˉ fɨˊ quinir .̌ Jo̱ oꞌ̱ jíi̱ꞌ̱˜ 
jnea˜ niꞌíinꞌ˜n e jo,̱ coꞌ̱ lajoḇ niꞌíngꞌˋ 
cajo̱ jaléngꞌˋ dseà  i ̱nigüɨjeengˇ e 
iáangˋ dsíirˊ e nijáaˊtu̱ Dseà  Jmáangˉ 
caléꞌˋ catú̱ˉ fɨˊ jmɨgüíˋ la mɨ˜ nitɨ ́̄  íꞌˋ 
lajo.̱

Júuˆ e cajíngꞌˉguɨ Paaˉ 
casɨꞌ́rˉ Timoteo

9
 Jo̱ fɨɨ́ˉguɨɨ́ ꞌnʉˋ, Timoteo, e 

jmeeˉ úungˋ e niñíiˊbaꞌ lajmɨnábˉ e 
niñiꞌeeꞌ˜ jnea˜; 10

 dsʉꞌ i ̱dseañʉꞌˋ i ̱siiˋ 
Demas do eáangˊguɨ catɨˊ dsíirˊ e 
nijmérˉ jaléꞌˋ e jmóoˋ dseà  fɨˊ jmɨgüíˋ 
la, jo̱ uiing˜ e joḇaꞌ nɨcatiúuiñˉ jnea ,̃ 
jog̱uɨ lana nɨcangórˉ fɨˊ Tesalónica 
fɨˊ lɨ˜ seꞌ̱ˊ Macedonia. Jo̱ i ̱dseañʉꞌˋ 
i ̱siiˋ Crescente nɨcangórˉ fɨˊ lɨ˜ seꞌ̱ˊ 

2 Timoteo 3​, ​4

Galacia, jog̱uɨ i ̱siiˋ Tito nɨcangórˉ 
fɨˊ lɨ˜ seꞌ̱ˊ Dalmacia. 11

 Jo̱ lajíi̱ꞌ̱˜ 
Lucasbingꞌ i ̱táangˋ có̱oꞌ̱˜ jnea˜ fɨˊ la 
lana. Jog̱uɨ fɨɨ́ˉɨ ꞌnʉˋ e nigüɨꞌ́némꞌˊbaꞌ 
Marcos jo̱ nijǿømˆbaꞌr fɨˊ la mɨ˜ 
niñiꞌ ,́ dsʉcoꞌ̱ lɨɨm˜ eeˋ ta˜ nilɨꞌíiñˆ 
quiéˉe có̱oꞌ̱˜ jaléꞌˋ ta˜ guiaˊ júuˆ 
quiáꞌˉ Dseà  Jmáangˉ e jmóoˋo fɨˊ la. 
12

 Jog̱uɨ nɨcasɨɨ́nˉn i ̱dseañʉꞌˋ i ̱siiˋ 
Tíquico do fɨˊ na fɨˊ Éfeso. 13

 Jo̱ fɨɨ́ˉɨ 
ꞌnʉˋ, Timoteo, e mɨ˜ niñíiˊtu̱ꞌ caléꞌˋ 
catú̱ˉ fɨˊ la, jo̱ cá̱ˆgoꞌ̱ e ꞌmɨjñʉ́ˋ iʉ˜ 
luuˉ do quiéˉe e casee˜e fɨˊ quiáꞌˉ 
i ̱dseañʉꞌˋ i ̱siiˋ Carpo i ̱seengˋ fɨˊ 
Troas; jog̱uɨ cá̱ˆbɨꞌ cajo̱ jaléꞌˋ jiˋ 
quiéˉe, jo̱ dsʉꞌ e laniingˉguɨ eáangˊ 
e ꞌnéˉ cáꞌ̱ˆ e majíˋ e sɨbéengˋ e lɨ˜ to̱õ̱  
júuˆ quiéˉe do.

14
 Jo̱ fɨɨ́ˉguɨɨ́ ꞌnʉˋ uii˜ quiáꞌˉ jaangˋ 

dseañʉꞌˋ i ̱lɨɨ́ngˊ tɨñíˆ i ̱siiˋ Jaangˉ e 
eáamˊ gà  nɨcaꞌéerˋ có̱oꞌ̱˜ jnea˜; dsʉꞌ 
Fidiéeˇbingꞌ i ̱niquɨꞌ́ˆ lacoꞌ̱ catɨɨ́ngˉ 
quiáꞌrˉ có̱oꞌ̱˜ jaléꞌˋ e gà  e nɨcajméerˋ 
do. 15

 Jo̱ uíiꞌ˜ e joḇaꞌ e fɨɨ́ˉɨ ꞌnʉˋ e 
jmeáangꞌ˜ íˆ uøꞌˊ có̱oꞌ̱˜ i ̱dseañʉꞌˋ 
do, dsʉcoꞌ̱ eáamˊ gà  ꞌníꞌˋ níiñˉ júuˆ 
quiáꞌˉ Dseà  Jmáangˉ e guià naaꞌ.

16
 Jog̱uɨ laꞌuii˜ néeꞌ˜ mɨ˜ cangóˉo 

fɨˊ quiniˇ dseata˜ i ̱quidsiˊ íꞌˋ e 
lacoꞌ̱ nijmɨꞌǿngꞌˆ ꞌñiáꞌˋa, jíi̱ꞌ̱˜ jaangˋ 
dseà  jà  i ̱cajmɨcó̱oꞌ̱˜ jnea˜ ie˜ jo,̱ 
coꞌ̱ lajɨɨmˋ dseà  catiúuiñˉ jnea .̃ Jo̱ 
mɨɨ́ꞌ˜ɨ Fidiéeˇ uii˜ quiáꞌˉ jaléngꞌˋ i ̱
dseà  íˋ e jà  güɨjmeꞌrˉ cuente có̱oꞌ̱˜ 
jaléꞌˋ e cajméeiñꞌˋ do. 17

 Dsʉꞌ eáamˊ 
cajmɨcó̱oꞌ̱˜ Fíiˋnaaꞌ Dseà  Jmáangˉ 
jnea ,̃ jog̱uɨ cacuøꞌrˊ jnea˜ jaléꞌˋ bíˋ 
quiáꞌrˉ e lacoꞌ̱ cateáˉ dsiiˉ e caguiaaˉ 
júuˆ quiáꞌrˉ e quiáꞌˉ jial laangˋ dseà  

jee˜ jaléꞌˋ dseeˉ quiáꞌrˉ; jo̱ lajoḇaꞌ 
canúuˉ jaléngꞌˋ dseà  i ̱jà  lɨɨ́ngˊ dseà  
Israel jaléꞌˋ e júuˆ jo.̱ Jo̱ Fíiˋnaaꞌ 
Dseà  Jmáamˉbingꞌ i ̱caleáangˋ jnea˜ 
ie˜ jo̱ jee˜ jaléngꞌˋ i ̱dseà  i ̱ꞌníꞌˋ níiˉ 
quiéˉe faꞌ lacoꞌ̱ mɨ˜ laangˋ jaangˋ 
dseà  e jà  cuꞌˋ ieꞌˋ quiáꞌrˉ; 18

 jog̱uɨ 
dseà  íˋbɨ cajo̱ i ̱nileángˉ jnea˜ jee˜ 
jaléꞌˋ e ꞌlɨꞌˆ, jog̱uɨ dseà  íˋbɨ cajo̱ i ̱
nitoꞌ̱ˋ fɨɨ́ngˋ jnea˜ cartɨˊ mɨ˜ nitǿørˋ 
jnea˜ fɨˊ lɨ˜ quiʉꞌrˊ ta˜ fɨˊ ñifɨ ́̄  quiáꞌrˉ. 
¡Jog̱uɨ majmifémꞌˊbaaꞌ dseà  do carˋ 
ngongɨɨ́ˋ jmɨɨ˜! Jo̱ lajoḇ ꞌnéˉ líˋ.

Júuˆ guicó̱oꞌ̱ˇ quiáꞌˉ Paaˉ lɨ˜ cadséngˉ
19

 Jo̱ lɨ˜ jà  quiéengˊ niguéngˋ 
fɨɨ́ˉguɨɨ́ ꞌnʉˋ, Timoteo, e guicó̱oḇꞌˇ 
i ̱dseamɨ ́̀ i ̱siiˋ Prisca có̱oꞌ̱˜guɨ i ̱
dseañʉꞌˋ quiáꞌrˉ i ̱siiˋ Aquila, jog̱uɨ 
guicó̱oḇꞌˇ cajo̱ jaléngꞌˋ dseà  sɨnʉ́ʉˆ 
quiáꞌˉ i ̱dseañʉꞌˋ i ̱siiˋ Onesíforo. 20

 Jo̱ 
i ̱dseañʉꞌˋ i ̱siiˋ Erasto do, dob cajeṟˊ 
fɨˊ Corinto, jog̱uɨ i ̱dseañʉꞌˋ i ̱siiˋ 
Trófimo, dob caseaan˜nre e dséeꞌr˜ 
fɨˊ Mileto. 21

 Jo̱ fɨɨ́ˉɨ ꞌnʉˋ e nijmɨꞌúungˋ 
quíiꞌˉ e niñiꞌˊ fɨˊ la nʉ́ꞌˉguɨ e nitɨ ́̄  
jii̱ ̱̀  güíiˉ. Jo̱ i ̱dseañʉꞌˋ i ̱siiˋ Eubulo 
jog̱uɨ Pudente jog̱uɨ Lino có̱oꞌ̱˜guɨ 
i ̱dseamɨ ́̀ i ̱siiˋ Claudia, lɨꞌ́ˆ lajaléngꞌˋ 
dseà  quiáꞌˉ Dseà  Jmáangˉ i ̱
caguiaangˉguɨ i ̱seengˋ fɨˊ la, guiéiñꞌˊ 
júuˆ guicó̱oꞌ̱ˇ quíiꞌˉ.

22
 Jo̱ güɨlɨseemˋ Fíiˋnaaꞌ Dseà  

Jmáangˉ contøøngˉ có̱oꞌ̱˜ ꞌnʉˋ. Jog̱uɨ 
mɨɨ́ꞌ˜ɨ Fidiéeˇ e niꞌɨŕˉ güeaꞌˆ quiáꞌrˉ 
fɨˊ lɨ˜ seengˋnaꞌ, dseà  lɨɨ́ngˊnaꞌ dseà  
quiáꞌˉ Dseà  Jmáangˉ.

Jo̱ lanab jíi̱ꞌ̱˜ féꞌˋ jiˋ catɨ ́̀ tú̱ˉ quiáꞌˉ 
Paaˉ e catɨɨ́ngˉ Timoteo. 

2 Timoteo 4

Chinanteco de Comaltepec © La Liga Bíblica 2002, 2009




